
Examen da rumantsch

(vallader)

Eu discuor rumantsch!

Voul Ella/El muossar ch’Ella/El haja imprais rumantsch? 

A partir dal 2021 po Ella/El laschar examinar Sias cugnuschentschas da  

rumantsch. I vegnan organisats examens i’ls idioms sursilvan, sutsilvan,  

surmiran, puter e vallader – ed in rumantsch grischun.

Che nivels daja?

I dà examens a bocca süls nivels A2 e B1 ed 

examens in scrit süls nivels A1 ed A2. I’s po 

absolver differents nivels a bocca ed in scrit. 

Sch’üna persuna discuorra per exaimpel 

fingià curraintamaing rumantsch, nu til 

sa però leger o scriver uschè bain, po’la 

s’annunzchar pel examen a bocca sül nivel 

B1 e pel examen in scrit sül nivel A1 o A2.

A chi as drizza l’examen?

L’examen as drizza a tuot las persunas 

interessadas chi han imprais rumantsch, 

ün idiom o rumantsch grischun, in ün 

cuors o i’l minchadi, e chi vessan jent da 

laschar examinar lur cugnuschentschas 

linguisticas. 

L’examen es eir arcugnuschü pellas 

proceduras ufficialas in connex culla 

natüralisaziun, il permiss da domicil o da 

dmura.

• Sch’üna persuna vess jent d’absolver 

l’examen pella natüralisaziun sto’la far 

ils examens pels nivels B1 a bocca ed 

A2 in scrit. 

• Pel permiss da domicil (C) voula ils 

nivels A2 a bocca ed A1 in scrit.

• Pel permiss da dmura (B) voula il nivel 

A1 a bocca.

Co es structurà l’examen?

Ella/El maina il prüm ün discuors cun duos 

expertas. Il discuors düra 10-15 minuts. 

In seguit fa Ella/El duos lezchas in scrit. 

I’s tratta da lezchas dal minchadi; Ella/El 

nu’s sto preparar specialmaing per quellas.  

In tuot düra l’examen circa ün’ura.

Daja ün certificat?

Sch’Ella/El absolva l’examen cun success, 

survegn Ella/El ün  passaport da las linguas. 

Il passaport vain emiss per incumbenza 

dal Secretariat da stadi per la migraziun 

SEM ed es arcugnuschü sco muossamaint 

linguistic in proceduras per surgnir il 

permiss da domicil, da dmura ed il dret da 

burgais.

Cura ed ingio as poja absolver ils examens?

Ils examens han lö duos jadas l’on a 

Cuoira. Las datas d’examen vegnan 

publichadas sülla pagina-web da fide e 

sün www.curs.ch.

Ils formulars d’annunzcha po Ella/El  

telechargiar da las paginas-web o postar 

via e-mail: rumantsch@fide-info.ch.

Sch’Ella/El bsögna ulteriuras infurmaziuns, 

schi ch’Ella/El ans trametta p.pl. ün e-mail 

a quista adressa e nus respuondain a Sias 

dumondas in scrit o per telefon.

